
Formæli
At hava undirvísing úti í náttúruni er ikki nýtt fyribrigdi, tað hevur verið til frá tíðarinnar morgni. Sum kent dømi í nýggjari tíð, kann virksemið hjá skótarørsluni verða nevnt. Skótarørslan var stovnað av onglendinginum Robert Baden-Powell 1907. Baden-Powell hevði í nógv ár verið hermaður úti í heimi, serliga í India og í Afrika, har hann fekk ans fyri, hvussu mennandi tað er fyri menniskjað at vera úti í náttúruni og læra av henni í gjøgnum sansirnar. Og serliga hugtikin var Baden-Powell av virkseminum hjá teimum sonevndu “scouts”,  sum vóru útbúnir at fara einsamallir út í náttúruna og við sansunum at kortleggja bæði landslag, vøkstur, djóralív og annað. 


Tá ið Baden-Powel, sum pensioneraður heryvirmaður, kom aftur til Onglands at búgva, sá hann, at ídnaðarsamfelagið fullkomiliga hevði broytt umstøðurnar og at børn vuksu upp í býum við sera avmarkaðum sambandi við náttúruna. Hetta vildi hann gera nakað við og við íblástri serliga frá virkseminum hjá “the scouts”, varð á oynni Brownsee fyrsta royndin við skótavirksemi gjørd. Eftir stuttari tí breiddi hugskotið seg út um heim. Til Føroyar kom skótarørslan i 1926.  Føroyska orðið “skóti”, er beinleiðis umskrivað úr tí enska orðinum “scout”. 

Vóru býarbørn avskorin frá náttúruni í 1907, hvussu er so er støðan í dag? 

Tað man neyvan vera langt av leið at siga, at sjálvt á bygd eru børn minni og minni í náttúrini.  Fyrst og fremst verður tíðin nýtt framman fyri telduni – og harafturat kemur so sjónvarpið. Tá ið farast skal frá einum stað til annað í nærumhvørvinum, verður koyrt í bili heldur enn at brúka beinini. M.a. av hesum fáa børn alt færri kropsligar avbjóðingar og kroppurin verður har eftir. Greiðar ábendingar eru um eitt útbreitt kropsligt forfall, samstundis, sum vælferðarsjúkur taka dik á seg. Og talan er ikki bara um kropsligt forfall, tí sansirnir, sum skuldu spælt saman við náttúruni koma ikki til sín rætt – og við tíðini missa vit nakrar týðandi førleikar. 
Vit kunnu av røttum spyrja: hvørjum endar tað við, hvussu verður um 30 ár? um 100 ár?

Innan skúlagátt hevur tilvitanin um hesa gongd ført til hugsanina at hava “útiskúla” sum eitt pedagogiskt konsept, ið gongur út upp á at flyta undirvísingina út í náttúruna, t.d. ein dag um vikuna – alt árið runt.
Undirritaði var frá 2007 til 2008 í Bergen í Noregi og upplivdi har, at flokkurin hjá soninum, sum gekk í 2. flokki (til aldur sum okkara 1. fl), hevði útiskúla ein dag hvørja viku. Hetta var sera áhugavert at eygleiða og niðurstøðan var, at hetta var eitt sera gott og mennandi tiltak. Á sumri í 2008 varð undirritaði settur í starv í Tórshavnar Kommunuskúla og byrjaði á heysti sama ár at hava útiskúla eina ferð um vikuna við einum 3. flokki. Í hesum sambandi er helst upp á sítt pláss at nevna, at undirritaði hevur eina bakgrund í skótarørsluni – sum inngangurin omanfyri eisini kundi týtt upp á. Helst er tað so, at uttan hesa bakgrund – hesa “fakligheit” á økinum – hevði tað neyvan borið til at farið undir at hava útiskúla sum eitt framhaldandi tiltak.
Karmarnir um útiskúlan
Tíðarkarmur

Ásettur verður fastur dagur í vikuni at hava útiskúla og at í minsta lagi 4 undirvísingartímar –  t.e.  einir 3 klokkutímar – eru til taks. Samanumtikið er ein útiskúladagur soleiðis bygdur upp:

1. Ferðast úr miðbýnum út í útjaðaran, sum oftast í bussi

2. Til gongu 2 til 5 km – hálvur tími til heilan tíma 

3. Virksemi á ætlaða staðnum í ein til tveir tímar
- brenna bál, (hetta er fast ritual, sum verður gjørt so gott sum hvørja ferð)
- granska økið (møguligar ásettar uppgávur: lesa upp, tekna, skriva ella nærri definerað)
- Eta matpakka
- Rigga av, rudda økið
4. Til gongu á veg heim aftur –  í flestum førum til eitt busssteðgistað.
Vanliga er fyrsti tími í skúlastovuni, har bóklig undirvísing fer fram. Eisini verður her høvi at koma á tal við hvønn einstakan næming og harvið fáa byggja dagin á eitt gott samskifti.

Støð at hava útiskúla
Tað er grundleggjandi, at útiskúli í mestan mun er úti i náttúrini. Tá ið tað er sagt, skal verða lagt afturat, at tað ber væl til at hava útiskúla í bygdum øki. 

Ein skuldi trúð, at tað at hava útiskúli átti at verið tvørligt í einum skúla sum Tórshavnar Kommunuskúla, sum er í sjálvum miðbýnum. Men tað, at Steinatún er skamt frá skúlanum merkir, at tað í roynd og veru eru bara einir 10-15 min. at koma í útjaðaran av býnum – út í náttúruna. At bussleiðin omaná er ókeypis, ger alt sera ómakaleyst. 
Um vit taka útjaðaran av býnum úr einum enda í annan og byrja frá Glyvursnesi til Argjaboða víðari til Hamaran, Kirkjubøreyn, Havnardal, Norðasta Horn, Marknagil, Undir Varða, Villingardalsvegin, Villingardal, Ternurygg, Hoyvíkshagan, Hvítanes og enda í fjøruni á Sandvíkum – eru ein ørgrynna av støðum, sum tað ber til at hava útiskúla í. 
Og í fjøruni halda vit fram til Hvítanesar, Hoyvíkar, Hoydalar, Boðanesgjógv, Boðanes, víkirnar fram við Strond, Skansin og so út í Sandágerð. Og nú lupu vit øll kai-økini og vágirnar um, sum eisini hava sínar møguleikar 

Eisini inni í býnum eru náttúruøki t.d. fram við stóru áunum: Hoydalsá, Havnará, Rættará og Sandá. Harafturat koma viðarlundirnar, sum eru sera hóskandi at vitja, tá ið nógvur vindur er. Talan er um viðarlundirnar í Hoydølum, tann stóra í býnum, tann skjóttvaksandi úti við Kinabrekkuna og sonevndu “Lítlu Plantagu”, sum er undir Hotel Føroyum. Eitt annað alternativ er at vitja standmyndir, minnisvarðar og annars týðandi bygningar, so sum býráðshúsini, tinghúsið o.s.fr. Og gomlu býarpartarnir m.a. út  á Reyni og aðrar staðir eru eisini upplagdur møguleiki. 
Um vit yvirhøvur kunnu tosa um avmarkingar, so eru tað økini, sum tað orsakað av ferðaætlanini hjá bussleiðini ikki er so lætt at koma til, t.d. til Velbastaðar, Kirkjubøar og Kollafjarðar. Í onkrum føri hevur um summarið verið skipað fyri at foreldrini koyra børnini t.d. niðan á Lambafelli og so hava vit gingið gjøgnum hagan móti býnum. Útferð til Nólsoyar ein upplagdur møguleiki, sum av einihvørjari orsøk ikki er troyttur enn. 
Tað, at tað eru so nógv støð at velja í millum – fleiri enn 30 ymisk sjálvstøðug støð ella øki – ger tað møguligt næstan altíð at velja eitt stað, sum har tað meira ella minni lívir fyri vindinum. Er vesturætt, verður farið til okkurt stað í eystanfyri ella norðanfyri, t.d. Yviri við Strond ella í Hoyvík/Hoyvíkshaganum. Er hann eystan ella høgur, so eru fleiri støð í vesturbýnum, á Argjum niðan móti Havnardali. Hesar umstøður gera tað møguligt at taka avgerðin, um hvar í farast skal, so seint sum gjørligt. Á henda hátt ber til at passa seg eftir veðrinum í mestan mun og harvið fáa frægastu umstøður. 
Veðrið

At veðrið í Føroyum er ein avbjóðing er ikki ókent. Jú, tað  regnar, her er vindur, mjørki, ongantíð heitt og sólin er ov lítið frammi. Men er tað nú so galið kortini? Ein tilfluttur norðmaður, uppvaksin í norður Noregi við russiska markið, tók einaferð soleiðis til: “Í Føroyum er veðrið altíð til passar: ongantíð ov kalt og ongantíð ov heitt, tú kanst altíð arbeiða úti”. Gløgt er gestsins eygað og sanniliga er hetta ikki langt av leið. Í øllum førum er hitamunurin ikki stórur í Føroyum, miðalhitin um veturin er 2-3 pluss stig og um 11 pluss stig um summarið. Tað regnar, ja, men í Tórshavn regnar tað “bara” 1200 mm um árið, tað finnast nógv støð í heiminum, har tað regnar mangt slíkt. Helst er tað so, at veðrið í Føroyum hevur verri orð á sær, enn tað hevur uppiborið. Eftir at hava havt útiskúla so gott sum hvørja viku seinastu 2-3 árini eru royndirnar, at tað er sjáldan at neyðugt er beinleiðis at vera í regnklæðum/ oljuklæðum, neyvan meiri enn eina ella tvær ferðir út av fimm. Og sólin skínur nógv oftari enn tú skuldi trúð, tað bera myndirnar í myndaalbuminum her boð um SÍ LINK. Tað er okkurt sum kundi bent á, at veruleikin er tann, at ert tú inni allan dagin og bara ert úti ta lítlu løtuna, sum tað tekur at koma sær í bilin, so kennist tað kalt at vera úti í Føroyum. Men letur tú teg væl í, og annars rørir te, so kanst tú vera út teir flestu dagarnar uttan at kenna nakran serligan kulda. 
Útgerð

Tað sigur seg sjálvt, at tað er umráðandi at hava røttu útgerðina, t.d.:
1. Vatntættar stivlar
2. Heitar hosur

3. Handskar/vøttir
4. Húgvu

5. Vatntøtt regnklæði

6. Heitt upp á kroppin (troyggju, heitar buksur)
7. Matpakka

8. Okkurt drekkandi – møguliga heitt

9. Eitt ella tvey træsprek til útiskúlabálið

Samanumtikið kann sigast, at um næmingarnir gloyma eitt av teimum 6 fyrstu nevndu, er møguleiki fyri, at útiskúlin ikki verður eitt so gott upplivilsi.
Kropsligi vinningurin

Uttan mun til hvat, so er vinningurin við at hava útiskúla fyrst og fremst kropsliga avbjóðingin. Tí tað verður altíð gingið nakrar kilometrar – onkuntíð 2, onkuntíð 5-6 kilometrar. Á hesum gongutúrum fáa næmingarnir venjing í at ganga, t.e. at fáa ein gongurútmu, har tað reint fysiska við tí at ganga fer í bakgrundina í huganum, meðan náttúruupplivingarnar og tað at vera saman við øðrum kemur fram um. Av hesum verða næmingarnir meira úthaldnir og fáa eina kropsliga búning. Miðað verður í móti at ganga í haga ella graslendi, har ongar gøtur eru fyri at næmingarnir skulu venjast at brúka kroppin ymist. Og serliga er tað góð kropslig avbjóðing at ganga í fjøruni í urðargróti. Har er neyðugt at leypa, gleiva og klintra og ikki minst at meta um, hvørt steinar eru hálir ella ikki. 
Bókligi parturin í útiskúlanum
Fara vit frá tí kropsliga partinum so gevur útiskúlin møguleika ítøkiliga til at læra nærumhvørvið at kenna við at tú einfalt sleppur fysiskt sleppur at uppliva tað. Men harumfram er nógvir møguleikar at arbeiða bókliga. Her skulu nevnast nøkur dømi:

· Læra staðarnøvn
· Syngja og kvøða

· Nýta gøtuskelti og reklamuskelti sum í ítøkiligan tekst
· Upplestur (nýta plastað pappír)

· Fuglar, djór og vøkstur í fjøru, í haga, í bygdum øki - kanna tey, lesa um tey, skriva um tey.

· At arbeiða út frá tema, t.d. “vatn” : Vitja vatnbyrgingar, reinsiverk, fylgja stóru áunum í býðum - úr fjøllunum út á sjógv. Her kann nevnast at serliga forvitnisligt er at fylgja Havnará gjøgnum býin og m.a. har hon er yvirdekkað í miðbýnum at opna lúku, har tann fyrr so reina áin er skitin og illaluktandi áin. At so áin enntá er leidd burtur frá sínari náttúrligu legu, sum var at renna út í Eystaru Vág til nú at renna gjøgnum tunnil út í Sersjantavíkina, er ikki minni merkisvert.

Onnur dømi um evni:
· Neytahald: vitjan á framkomna fjósinum í Havnardali, 
· Endurnýtsla: vitja KOB á Sandvíkarhjalla
· Vardur verkstaður:  Verkstaðurin Vón á Argjum
· Aðrir skúlar: Skúlan við Løgmannabreyt.
· Eplavelting: Sett epli niður, tikið epli upp, matgjørt burtur úr eplum
· Seyðahundavenjing: Vitjan í Havnardali

· Um borð á báti: vitja róðrarfeløg
Útiskúla – skrivitalvur
Í vetur hava næmingarnir fingið hvør sína skrivtalvu, sum tað ber til at skriva á úti í øllum veðri, eisini tá ið tað regnar. Í veruleikanum er hetta froskmannaútbúnaður, sum nú kemur til nyttu í útiskúlahøpi. Tá ið komið verður aftur í skúlan, verður talvan skannað inn og tekningarnar/ teksturin hjá hvørjum einstøkum goymdur. Síðani vaska næmingarnir sjálvir talvurnar, so tær eru klárar til næstu ferð.

At práta um upplivingarnar
Eitt er, hvat tú kanst gera í sjálvum útiskúlanum. Men ikki minni týdning hava inntrykkini, sum upplivingarnar í útiskúlanum hava við sær – sum geva ótømandi møguleikar til prát, eftirmetingar, at skriva um og sum heild at byggja víðari á. Nevnast kann evnini í fyrisagnunum  gjøgnumgangandi eru úr útiskúlanum.

Útiskúlin í skúlaárinum 2010-2011

Á næstu síðunum verður stutt greitt frá, hvat útiskúlinum sum vóru í skúlaárinum 2010-11

Fyri hvønn útiskúla eru tvær myndir valdar út. 
Men til ber at síggja allar myndirnar á googlemyndasavninum  Trýst á her)

Hósdagur 19. august, vika 33
Í viðarlundini uppi í Kerjum - eisini nevnd "Lítla Plantaga".
[image: image5.jpg]


     [image: image6.jpg]



Fleiri myndir: https://picasaweb.google.com/107958346902232920121/10vika33
	Hetta gjørdu vit
	Hetta lærdu vit

	· Gingu tvey og tvey fyri at vera trygg í ferðsluni
· Lósu øll skeltini, sum vit komu fram við, m.a. Hotel Føroyar

· Klintraðu upp 
· Gingu eftir gøtuni fram við Hotel Føroyum

· Brendu bál, ótu og spældu í viðarlundini
	· At tað er sera umráðandi at hyggja til báðar síður, tá ið tú skalt yvir um vegin

· At á Hotel Føroyum er eitt skelti har tað stendur vælkomin á fleiri málum: Bienvenue, Welcome, Velkommen

· At tað er ein heimur fyri seg millum trøini í viðarlundini

· At tað er stuttligt at vassa í runu
· At tað er spennandi at leita eftir hvørjum øðrum millum trøini
· At Havnin sæst ikki væl, tá ið tað er mjørki

· Hotel Føroyar er bygt í 1983 og er størsta hotell í Føroyum. Í 2004 fekk hotellið fýra stjørnur. Umframt hotell er eisini vallaraheim her. Navnið á vallaraheiminum er Kerjalon eftir økinum uppi í Kerjum (Kelda: www.torshavn.fo )

· Viðarlundin undir Kerjum, sum er millum Marknagilsvegin og Hotel Føroyar, stavar frá 1932, tá amtið læt ein part av Vestara Húsagarðsfesti til Tórshavnar kommunu at nýta til “tilplantan av skógartrøum.” Fyrr vóru torvheiðar her. Í 1965 og aftur í 1974 læt kommunan økið skógfriða. Økið er 32.100 m2 í vídd. Niðanfyri er býlingurin og gøtan undir Kerjum (Kelda: www.torshavn.fo )

Hósdagur 26. august, vika 34
Gingu gjøgnum Kirkjugarðin, fram við Sandá og oman í Sandágerð. 

Fleiri myndir: https://picasaweb.google.com/107958346902232920121/10Vika34Utiskuli
	Hetta gjørdu vit
	Hetta lærdu vit

	· Hugdu eftir nøvnum og árstølum í kirkjugarðinum

· Tosaðu um ommur og abbar og fólk, sum ikki eru til meira

· Tosaðu um lívið og tað at vera deyður

· Vassaðu í Sandágerði


	· At síðani tá eru sera nógv fólk grivin í kirkjugarðinum. M.a. eru fleiri bretskir hermenn grivnir her
· At í kirkjugarðinum eru nógv nøvn og árstøl at síggja
· Klintra eftir hegninum fram við Sandá
· At tað er kalt at fara í vát klæði, tá ið tú kemur vátur av sandinum.
(Tá ið vit komu í Sandágerð fór sólin at baka og øll fóru úr klæðunum út í at vassa. Men stutt eftir fór at oysa niður og nú bleiv sera kalt hjá teimum flestu. Gott at bussurin var skamt frá.

· At góður hiti fæst frá báli

· Kirkjugarðurin við Velbastaðvegin varð tikin í brúk í 1935. 

· Her síggjast gravirnar hjá okkara stóru yrkjarum og skøldum, sum til dømis Williami Heinesen og brøðurnir Janusi og Hans Andriasi Djurhuus. Danin Ishoy, sum Tummas Napoleon Djurhuus yrkir um í Ishoy in Memoriam, er eisini grivin her  (Kelda: www.torshavn.fo )

Hósdagur 2. september, vika 35
Fóru út á Gráa Stein

Fleiri myndir: https://picasaweb.google.com/107958346902232920121/10Vika35YmiskarMyndir
	Hetta gjørdu vit
	Hetta lærdu vit

	· Tóku epli upp

· Brendu bál

· Hugnaðu okkum 


	· At nógv epli kunnu koma burtur úr einum epli

· At eingi epli eru eins, summi eru stór, onnur lítil, nøkur skeiv, nøkur long o.s.fr. 

· At eplini eru skitin, tá í tey koma úr moldini

· At, har sum hvørt epli er, veksur eisini ein slokkur

Fyri at fáa epli úr eini eplaveltu krevst hetta: 

· Eitt øki, har tað ber til at velta

· Setepli

· Spaki at grava við

· Tøð

· At lúka (hetta gjørdu vit í juni)
Um epli:

· Føroyingar fóru so smátt at velta epli uml. 1780. Men rættilig ferð kom ikki á eplaveltingina fyrr enn eini 50 ár seinni, nevniliga í 1830’unum. (Kelda Føroya Søga 3, H.J.Debes)
Eplini fingu sera stóran týdning í Føroyum og vóru helst ein orsøk til at fólkatalið fór at vaksa




Koyrdu við bussi aftur og fram 

Hósdagur 9. september, vika 36
Av Sundsvegnum uppi við Brúnna omaneftir fram við Hoydalsá undir Ternuryggi oman í  Svartafoss

Fleiri myndir: https://picasaweb.google.com/107958346902232920121/10Vika36
	Hetta gjørdu/upplivdu vit
	Hetta lærdu vit

	· Gingu fram við ánni
· Eygleiddu alt vit sóu

· Vit vóru álopin av vespum, eini 7 børn vóru stungin.

· Ein genta hevði hol á buksunum og tað var so óheppið, at ein vespa kom inn í gjøgum holið og slapp ikki út aftur og stakk tí frá hond, til vit vóru noydd at hála buksurnar niður so hon slapp út
· [image: image18.jpg]

	· Lærdu um blómur, m.a. børkubónda og lyng. 

· At áin verður dálkað av skitnum vatni, sum rennur í ánna

· At talan helst er um skitið vatn, sum rennur úr bønum hjá bóndagarðinum á Vatnaskørðum.

· At nógv ymisk djór eru í garðinum hjá Peturi Nolsøe. Serliga eru nógvir fuglar, m.a. páfuglar, dúgvir og nógvir aðrir fremmandir fuglar
· At tað er ikki gott at hava hol í buksunum, tá ið vespur leypa á
· At tað linnar um pínuna at koyra sukurmola á staðið, har vespan hevur stungið
· Tað hjálpir eisini at køla við t.d. vatni
· 

Hósdagur 23. september, vika 38
Gingu av Hamaranum á Argjum niðan á kongavarðar á Kirkjøbøreyni 

Fleiri myndir: https://picasaweb.google.com/107958346902232920121/10vika38
	Hetta gjørdu/upplivdu  vit
	Hetta lærdu vit

	· Alt A-toymið var á ferð, t.e. 1.a

· Vit gingu niðan á í avbera góðum veðri

· Tendraðu bál

· Sungu og kvøðu

· Lærdu okkum nøvn á bygdum, oyggjum og fjøllum

· 
	· Vit sóu nógvar oyggjar: Nólsoy, Sandoy, Hest, Koltur, Eysturoy, Borðoy og Svínoy
· Vit sóu nógvar bygdir: Nólsoy, Toftir, Strendur, Saltangará 

· Vit sóu nógv fjøll: Høgoyggj/ Eggjarklett, Kirkjubøreyn, Húsareyn 

· At krákuber vaksa í lynginum undir Kirkjubøreyni 

· Kongavarðar vóru lagaðir í 1874. Tað var í sambandi við at danski kongurin skuldi vitja í Føroyum. Nakrir mans vóru farnir niðan á at hyggja eftir skipinum. Men tíðin dróg út og fyri at fáa hana at ganga og helst eisini fyri at halda varmanum fóru teir at laga varðar og teir megnaðu at laga tríggjar, áðrenn skipið kom undan kavi.

· Staðarnøvn í økinum: Botnaskarð, Keksisskarð, Álvaskarð, Viðaskarð, Kongavarðar, kyrringartippi, Kirkjubøreyn, Ljósávatn, Klingrutjørn, Rossá, á Krákuni.

Hósdagur 30. september, vika 39
Gingu í gjøgnum býin, vóru úti á Reyni og so út á Skansan

Fleiri myndir: https://picasaweb.google.com/107958346902232920121/Vika39
	Hetta gjørdu/upplivdu vit
	Hetta lærdu vit

	· Lósu gøtuskelti
· Lósu skelti á handlum og fyritøkum

· Royndu sólurið á tinganesi

· tendraðu bál

· Hoyrdi søgur um Skansan
· Spældu sjóranarasøgur á Skansanum
	· Nøkur gøtunøvn og staðarnøvn: Tórsgøta, Vágsbotnur, Undir Bryggjubakka, Tinganes, Undir Kjallara, Kongabrúgvin, Havnargøta, Skansin, Skansatangi
· Nøvnini á nøkrum handlum og fyritøkum: Sosialurin, Andreas í Vágsbotni, Tallink (skip, sum siglir fyri Smyril), 

· Lærdu um sólurið og at klokkutíðin í Føroyum er hálvan tíma framman fyri sólurið. (Orsøkin er at vit eru 7 stig vestan fyri Greewich, sum vit nýta tíðina hjá.

· At á Skansanum hevur verið fongsul

· Lærdu um um Kunoyar Dánjal, sum flyddi úr skansanum og ein annan, sum endaði í London
· Hildið verður, at Magnus Heinason, tjóðarhetja og handilsmaður, í 1580 grundaði tann fyrsta skansan á sama stað, har tann núverandi aftaná fleiri broytingar fram til 1790, enn er at síggja. Skansin skuldi saman við einum battaríi ytst á Tinganesi og einum skansa innanfyri Reynagarð verja handilin ímóti fremmandum sjórænarum. Undir 2. heimsbardaga vóru Føroyar hersettar av bretum, og teir høvdu høvuðsstøð sína á skansanum.

· Fyri nøkrum árum síðani varð Skansin settur í stand; har er eitt gamalt vaktarhús og tvær kanónir frá krígnum umframt nakrar málm-kanónir frá 1782. (Kelda: www.wikipedia.org )

Hósdagur 7. oktober, vika 40
”Útiskúlin” í skúlakøkinum, vit gjørdu kips úr eplunum, sum vit settu niður í vár.

[image: image24.jpg]


  [image: image25.jpg]



Fleiri myndir: https://picasaweb.google.com/107958346902232920121/Vika40
	Hetta gjørdu/upplivdu vit
	Hetta lærdu vit

	· Flustu epli
· Skóru eplini sundur í avlangar flísar

· Hitaðu matolju
· Stoktu eplini til kips

· Ótu tey saman við salti, eddiki og saft
	· At nýta eplaflysara

· At nýta knív

· At epli verða skjótt brún, tá ið tey eru flust.

· At matoljan skal vera passaliga heit, um kipsini skulu steikjast og fáa góða skorpu.

· At sjálvdyrkaður og sjálvgjørdur matur smakkar væl
· Fish and chips – fiskur og stokt epli - eru sera væl dámd í Bretlandi. Rætturin stavar frá uml. 1860 
· Á fronskum eitur tað Pommes frites, og keldur greiða frá hesum longu um 1802 (kelda: Wikipedia)

Hósdagur 21. oktober, vika 42
Úr Marknagilið fram við Rættará oman til viðarlundina við Vesturkirkjuna

Fleiri myndir: https://picasaweb.google.com/107958346902232920121/Vika42
	Hetta gjørdu/upplivdu  vit
	Hetta lærdu vit

	· Gott veður, men kavi

· Lupu tvørtur um ánna

· Sóu forfallin hús í Mattalág

· Sóu Grønlendingahúsini

· Sóu Vesturkirkjuna

· Gjørdu kavamenn

· Brendu bál

· Rullaðu kavabóltar

· Vit gingu í kava
· Drukku kakao

· 
	· Hvussu gott tað er at vera væl ílatin í útiskúla
· At sangurin: Skiparin lítli er yrktur í forfalnum húsi í Mattalág

· Grønlendingahúsið stóð lið

· Rættará rennur undan Fjallinum og úr Marknagili. Áin er mark millum Flatnahaga og Húsahaga, og var til 1807 mark millum Havnina og Kirkjubø. Kirkjubømenn høvdu rætt við ánna oman móti sjónum. Við ánna á heimara áarbakka, beint oman fyri húsini hjá Liasi í Rættará, stendur vatnmyllan. Myllan er við á havnarkorti frá 1781.


 SHAPE  \* MERGEFORMAT 



Hósdagur 4. november, vika 44
Av Norðasta Horni, fram við Vesturvarða og oman í býin

Fleiri myndir:  https://picasaweb.google.com/107958346902232920121/Vika44Og45
	Hetta gjørdu/upplivdu  vit
	Hetta lærdu vit

	· Høvuðsætlanin fyri dagin var at ganga langt
· Valt var at ganga av Norðasta hornið og eystureftir, tí at so fingu vit vindin í ryggin. 

· Á vegnum komu vit fram á mangt forvitnisligt.

· Vitjaðu hestafjós í Havnardali

· Gingu fram við Vesturvarða

· Vitjaðu Berg Hestar
	· At tá ið tú gongur við góðari ferð, fært tú góðan hita
· Setur tú teg niður, har nógvur vindur er, gerst skjótt kalt

· Vesturvarði er stórur vari, sum er vestanfyri Havnina. Hann dagar undan sýnuni á 222 m høga fjallinum Fjallið og liggur millum Kirkjubøreyn (351 m) og Húsareyn (345 m). Varðin nevnist Vesturvarði. Hvussu gamal hesin varði er, vita vit ikki, men í øllum førum, er hann frá áðrenn ár 1900, tí hann er vístur á teimum fyrstu máliborðsbløðunum, sum eru uppmáld í 1895-1896. At varðin nevnist Vesturvarði er ikki so undarligt – hann stendur jú vestanfyri Havnina. Men hvar skalt tú verða staddur í Havnini, fyri at síggja Vesturvarða í beinan vestan? Breiddarstigið á Vesturvarða er 62˚00,58’ N í WGS84. Hetta sama breiddarstig rakar Havnar kirkju, so um tú ert staddur har og hyggur eftir Vesturvarða, hyggir tú í beinan vestan. Somuleiðis kann sigast, at um tú ert við Vesturvarða og hyggur eftir Havnar kirkju, hyggur tú í beinan eystan. Hví Havnar kirkja so ikki vendir móti Vesturvarða, er ein annar spurningur.
· Berg Hestar heldur til við Oyggjarvegin, uml. 500 m frá Hotel Føroyar og verður rikið av Leif Berg og Jacklin Durhuus.

· 

Hósdagur 11. november, vika 45
Í gomlu Hoyvíkini, fram við Kúrberg yvir í Hoydalar

Fleiri myndir:  https://picasaweb.google.com/107958346902232920121/Vika44Og45
	Hetta gjørdu/upplivdu  vit
	Hetta lærdu vit

	· Av tí at tað var ein illveðursdagur, valdu vit at fara at hyggja eftir brimi
· Fyri at fáa lívd, ótu vit matpakkan í viðarlundini í Hoyvík, har vit eisini gjørdu bál
	· Hjallur ið var læstur við hvølpalási

· Staðarnøvn: Kúrdalur, Kúrberg, Hoyvíkshólmur, Hoyvík, Heljareygað
· Nógv brim er við Kúrberg og Hoyvíkshólm
· Kúrberg er um 30 m. høgt
· Heljareygað er eitt op í helluni í Hoyvík við stórari holu undir vatnskorpuni. Opið er 1,5 m í tvørmáli og er fjalt við tara. Til ber at kava niður í tað og koma upp aftur í Hoyvíkini.

Hósdagur 25. November, vika 47
Á Hvítanesi

Fleiri myndir: https://picasaweb.google.com/107958346902232920121/Vika47
	Hetta gjørdu/upplivdu  vit
	Hetta lærdu vit

	· Gingu gjøgnum bygdina
· Eftir bønum til “Hvítasand”

· Funnu nógvarskeljar og annað spennandi í fjøruni.

· 
	· Hvítanes er ein bygd á eystursíðuni á Streymoynni sunnanfyri Kaldbaksfjørð og út móti Tangafirði. Um 96 fólk búgva á Hvítanesi. Hvítanes er niðursetubygd frá 1830unum. Niðursetumenninir komu flestir úr Kollafirði. Tað var Pløyen, amtmaður, sum í 1837 gav nøkrum monnum møguleika at gerast niðursetumenn á Hvítanesi. Fólk hevði ikki búð har áður, men í fleiri førum høvdu menn áleiðis av Skálafjørðinum til Havnar sett upp her.

· Hvítanes er brimpláss, og tí hevur mangan verið trupult at koma á land. Niðursetufólkini fingu fyrst jørðina til leigu og seinri til keyps, og bygdin vaks. Hagi var eingin til bygdina, tí varð stórt arbeiði lagt í bøin, sum saman við útróðrinum var teirra livibreyð. Eftir at vegur kom millum Havnina og Hvítanes, og býurin er vaksin norðureftir við miklari ferð, er nærum samanbygt, og flestu hvítanesfólk arbeiða í Havn. Hvítanes er partur av Tórshavnar kommunu, men hóast tað er Hvítanes enn ein bygd við sínum eyðkennum, sum hvítanesfólk framvegis vilja varðveita. 
· Á Hvitanesi eru tvey góð støð at fara í fjøruna, Flávík og Hvítisandur

· Skilpið í Kirkjubømúrinum av Hvítanesi? Hvat er “skilp”? 
Skilp, sum er eitt slag sementi, sum er útvunnið m.a. við skeljum, og steinarnir í múrinum í Kirkjubø, sum varð bygdur í 1300 talinum, eru bundnir saman við hesum tilfari. Tað er mangt sum bendir á, at skilpið er útvunnið úr skeljum sum eru tiknir úr skeljasandinum á Hvítanesi, og støðini, har henda framleiðsla fór fram, var tætt hjá, har vit hildu til í útiskúlanum, har eru nakrar steinarúgvur við skilpi í, sum bera boð um tað. 

Hósdagur 2. desember, vika 43
”Býarútiskúli” tí at ódnarveður varð. Vit vitjaðu standmyndir – og krokaðu í Gundadalshøllini 

Fleiri myndir: https://picasaweb.google.com/107958346902232920121/Vika48
	Hetta gjørdu/upplivdu  vit
	Hetta lærdu vit

	· Vit gingu gjøgnum býin og vitjaðu fleiri standmyndir

· M.a. Rasmus Effersøe
· Kongaminni 

· 
	· Tað ber væl til at ganga millum hús, hóast ódnarveður er
· Tað er fjálgt í ítróttarhøllini

· Rasmus Christoffer Effersøe var føddur í Trongisvági 30. mai 1857, deyður 23. mars 1916 í Tórshavn. Var við til at seta Jólafundin í 1888. Blaðstjóri á Føringatíðindum, Dúgvuni og Dimmalætting.

· Kongaminni varð reist í 1882 í sambandi við at Christian IX kongur Danmarkar vitjaði í Føroyum.


 SHAPE  \* MERGEFORMAT 




Hósdagur 9. desember, vika 49
Á Skansanum, 

Fleiri myndir: https://picasaweb.google.com/107958346902232920121/Vika49
	Hetta gjørdu/upplivdu  vit
	Hetta lærdu vit

	· Børnini streingja á at koma út á Skansan.

· Tað er sum at hugflog teirra blóma millum gomlu verjugarðarnar 

· spældu sjórænaraspøl 

· Brendu bál + jólahugna

· 
	· Hóast tað er kavi, er tað eingin trupulleiki at spæla á Skansanum
· Magnus Heinason, sum var tann, sum arbeiddi mest fyri at skansin varð bygdur var seinni dømdur til deyða í Keypmannahavn

· 


 SHAPE  \* MERGEFORMAT 




Hósdagur 13. januar 2011, vika 2
Gingu gjøgnum Skáltrøð og endaðu úti á nesi

Fleiri myndir: https://picasaweb.google.com/107958346902232920121/Vika2
	Hetta gjørdu/upplivdu  vit
	Hetta lærdu vit

	· Sóu teir gera skoytubreytina klára

· Royndu nýggju skrivipláturnar 

· Sóu trolini á goymsluni hjá Vón

· Sóu Brimil, sum lá við bryggju

· Sóu oljugoymslurnar á Viðanesi

· 
	· Maður greiddi frá, hvussu teir leggja rørini, sum skulu frysta vatnið í skoytubreytini
· hvussu trolarar nýta trol

· um uppgávurnar hjá vaktarskipinum Brimil 

· skrivaðu á skrivplátuna úti – tað var kalt

· vit teknaðu eisini




 SHAPE  \* MERGEFORMAT 




Hósdagur 20. januar 2011, vika 3
Av Sundsvegnum uppi við Brúnna omaneftir fram við Hoydalsá undir Ternuryggi oman í  Svartafoss

Fleiri myndir: https://picasaweb.google.com/107958346902232920121/Vika3
	Hetta gjørdu/upplivdu  vit
	Hetta lærdu vit

	· Vit gingu hendan túrin í fjør summar. Men hetta er altíð ein spennandi túru

· Praktikantar frá læraraskúlanum vóru við

· Sóu djóralívið í garðinum hjá Peturi Nolsøe

· Ein fitt ketta elti okkum

· Hugdu eftir plantum

· Sóu húsini í kolonihavunum

· 
	· Munur er á vøkstrinum nú og so í fjør summar
· Kolonihavahúsini á Ternuryggi er eitt tiltak, sum byrjaði í 1930’unum fyri at fólk í býnum kundu koma nærri náttúruni
· Fólk eiga ikki jørðina her, men leiga hana fyri lítlan penga.

· Svartifossur er um 8. metur høgur. 

· Ein drongur datt einaferð frá ovast av og endaði tíbetur í hylinum og yvirlivdi

Týsdagur 8. februar 2011, vika 6
Úti á Argjaboða 

Fleiri myndir:  https://picasaweb.google.com/107958346902232920121/Vika6
	Hetta gjørdu/upplivdu vit
	Hetta lærdu vit

	· Gingu fyrst fram við fíggjarmálaráðnum

· Gingu út á hamaran

· Sótu í einum bóli

· Sóu eitt alibrúk

· Sóu Argjaskot, at fólk goymdu seg fyri sjórænarum

· Vit gingu út á Argjaboða
· Mamma William var við
	· Fíggjarmálaráðharrin eitur Jóannes Eidesgaard
· Seyður kann verja seg móti vindi og regni í einum bóli

· Fiskurin í alibrúkinum verður fóðraður gjøgnum slangur

· Argir vóru bygdar í 1828

· Nøkur staðarnøvn: Argjaskot, Ónadalur, Rókin, Lundurðin, Altarshella, Prædikastólur, í Bug, Argjaboði, Argjagarðsá, Argjasker.
· Sóu ein avbitnan fisk


 SHAPE  \* MERGEFORMAT 



Týsdagur 8. februar 2011, vika 7
Hitin 2-6 stig, regn 5 mm, sól: 3tímar, eystan 2-14 m/sek

Ein brimdag fram við Strond 

Fleiri myndir: https://picasaweb.google.com/107958346902232920121/Vika7
	Hetta gjørdu/upplivdu  vit
	Hetta lærdu vit

	· Nógvur vindur var og regn eisini, so vit gingu millum hús
· Lósu tað, sum stóð á skeltum 

· Sóu politistøðina og fangahúsið

· Sóu Smyril fara inn á Sund at taka olju

· Gingu út á Bukkvald og hugdu at aldum

· Krokaðu í felagshúsinum í Tórsbyrgi

· 
	· Á politistøðini er eisini blámusoppur (
· Smyril brúkar somu olju, sum Sundsverkið, nevniliga tungolju

· Nøkur gøtunøvn: Amtmansbrekkan, undir Glaðsheyggi, Jónas Broncksgøta, Bókbindaragøta, Yviri við Strond, Tórsbyrgi
· 


 SHAPE  \* MERGEFORMAT 




Týsdagur 22. februar 2011, vika 8
Í Sandágerði og á vitjan á verkstaðnum Vón 

Fleiri myndir: https://picasaweb.google.com/107958346902232920121/Vika8
	Hetta gjørdu/upplivdu  vit
	Hetta lærdu vit

	· Saman við praktikantum frá læraraskúlnum gingu vit gingu fram við Sandá, fram við nýggju brúnni, fram við gamla spinnarínum og oman í Sandáger. 
· Spældu í Sandágerði

· Vitjaðu verkstaðin Vón

· 
	· Tað er nógv spennandi at finna á sandinum og í fjøruni
· Á verkstaðnum Vón gera tey nógv ting, sum verða brúkt hvønn dag, m.a. merkiseðlar til ferðagóðs, pelar at seta fram við vegunum, 

· Á verkstaðnum vón arbeiða fólk, sum hava ymisk brek og tey duga væl at gera, tað sum tey gera

Týsdagur 1. mars 2011, vika 9
Vitjan í Skúlanum við Løgmannabreyt og útiskúli í gomlu Hoyvíkini 

Fleiri myndir: https://picasaweb.google.com/107958346902232920121/Vika9
	Hetta gjørdu/upplivdu  vit
	Hetta lærdu vit

	· Lærarapraktikantarnir høvdu fyrireika vitja í skúlanum við Løgmannabreyt.

· Koyrdu við bussi niðan á Løgmannabreyt
· Vitjaðu ein flokk 

· Fingu rundvísing í skúlanum

· Gingu gjøgnum Hoyvíkshagan oman í Hoyvik

· Brendu bál og ótu matpakka
	· At Skúlin við Løgmannabreyt er sera stórur, flottur og hugnaligur
· Flokkarnir í skúlanum eru stórir, fleiri enn 30 næmingar

· Í miðjuni í stóru høllini í skúlanum er bókasavn

· Uttanfyri skúlan eru væl útgjørd spælipláss

· Fingu ov stutta tíð í fjøruni í Hoyvík


 SHAPE  \* MERGEFORMAT 




Týsdagur 15. mars 2011, vika 11 
Hitin 4 stig, regn 3 mm, sóltímar: 4,5 mm, útsynningur 2-8 m/sek
Í fjøruni á Sandvíkum 

Fleiri myndir: https://picasaweb.google.com/107958346902232920121/Vika11
	Hetta gjørdu/upplivdu  vit
	Hetta lærdu vit

	· Vit gingu gjøgnum Hvítanes, gjøgnum bøin, fram við Rossagil og so oman í Sandvíkar
· Næmingarnir fingu til uppgávu at finna í minsta lagi fimm djór í fjøruni

· Næmingarnir skuldur tekna vindmyllurnar á Eystnesi 

· Á vegnum heim aftur var mótvindur og vátaslettingur 
	· at tað hevur nógv at siga um tú ert í lívd fyri ættini ella ikki. Á Sandvíkum var so at siga eingin vindur.
· Hóast tað er næstan vetur funnu vit fliður, krabbar, marflugur, gággur...

· Tað eru tríggjar stórar vindmyllur á Eystnesi og ein lítil. Tær framleiða streym

· 


 SHAPE  \* MERGEFORMAT 




Týsdagur 29. mars 2011, vika 13
Í fjøruni í Hoyvík saman við mentamálaráðharranum, Helenu Dam á Neystabø, sum vildi vita meira um útiskúlan.

Fleiri myndir: https://picasaweb.google.com/107958346902232920121/Vika13
Enn fleiri myndir: (Myndir sum Helena Dam, myndakvinna tók henda dagin)

https://picasaweb.google.com/111089469432039434139/UtiskulinIKongagTuMyndirHelenaDam

	Hetta gjørdu/upplivdu  vit
	Hetta lærdu vit

	· Vit gingu fyrst út á Skansan, tí at vit vóru ov sein til bussin. Har tóku vit so bussin og koyrdu niðan til FK í Hoyvík, hagani vit gingu gjøgnum dalin Langa oman í Hoyvík.
· Uppgávan í dag var at kóka fjørusuppu (sín næstu síðu)
· Næmingarnir høvdu fingið boð um at nakað av grønmeti við. 

· Tríggjar bólkar vóru gjørdir til hvør sína uppgávu

· At enda var suppan kókað og hon smakkaði væl
	· at kynda bál millum grót 
· at bíða til eldurin var minkaður og mest gløður vóru 

· at seta eina grýtu omaná við vatni í
· at gera suppu eftir uppskrift

· Tað tekur ikki langa tíð at kóka grønmeti

· ber væl til at kóka suppu í fjøruni
· Ætlanin var at koyra fliður í suppuna, men vit gjørdu tað ikki tí at ein kloakk er nærindis Hoyvíkini




 SHAPE  \* MERGEFORMAT 




Fjørusuppa

Endamálið fjørusuppuni er, at hon skal smakka væl og geva hita. Hetta er bert ein grunduppskrift, sum kann verða gjørd á fleiri ymiskar mátar. Til ber at krydda suppuna við ymiskum átuligum, sum tú kanst finna í náttúruni. Minst bara til at tryggja tær, at tað tí koyrir í suppuna er etandi og ikki t.d. eitrandi

Hvat skalt tú brúka?

1. Bál

2. Bálgrýtu

3. Stóra skeið, pinn ella okkurt, sum er hóskandi at røra við

4. Suppuskálir – ella góð krúss (kanska plastikk)

5. Skeiðir at eta við

6. knívar (at skera grønmeti við)

7. Skeribretti

Til suppuna t.d.

8. Olja ella smør 

9. Leykur

10. Epli

11. Pastinak

12. Gularøtur

13. Sellari

14. Supputerningar

15. Salt

16. Pipar

17. Vatn

Soleiðis gert tú 

18. Ger eitt gott gløðibál

19. Hakka leykirnar í tunnar skivur og stykki

20. Set grýtuna á bálið (- um tú ikki hevur ein trýfót at hanga grýtuna í kanst tú seta hana niður í gløðurnar

21. Koyr olju ella smør í grýtuna

22. Koyr leykirnar í og steik til teir eru nóg væl stoktir

23. Koyr grønmetið í og steik tað stutt saman við leyki og olju

24. Um tú hevur funnið okkurt annað, sum kundi verið 8L

25. Lat suppuna kóka í 20 min

26. Smakka suppuna til við supputerningum, salti og pipari

27. Mosa t.d. suppuna við parti av grønmetinum, so suppan verður tjúkkari

28. Et ella drekk suppuna úr skálum – og njót hitan

Týsdagur 8. apríl 2011, vika 14
Á Sjósavninum 

Fleiri myndir: https://picasaweb.google.com/107958346902232920121/Apr8201102
	Hetta gjørdu/upplivdu  vit
	Hetta lærdu vit

	· Fóru við bussi út á Argir
· Símun Berg greiddi frá sjósavninum
· Næm. fingu hvør sítt hefti við uppgávum

· 
	· Alt møguligt um fiskar og skeljadjór í fjøruni
· At stórir fiskar eta smærri fiskar

· 


(koyrdu við bussi)

Týsdagur 3. mai 2011, vika 18
Saman við allari innskúlingini uppi á Fransatoftum

Fleiri myndir: https://picasaweb.google.com/107958346902232920121/Vik18
	Hetta gjørdu/upplivdu  vit
	Hetta lærdu vit

	· Fóru við bussi niðan á Sundsvegin
· Gingu fram við bóndagarðinum á Vatnaskørðum

· Gingu niðan til Fransatoftir
· Gingu fram við vatnbyrgingini í Villingardali

· Sóu fleiri gásareiður
	· Bóndagarðurin er undir bygging og har verður gjørd ein stór goymsla til tøð
· At fólk mugu hava verið sera bangin fyri sjórænarum, tá ið eru farin so langt til fjals fyri at goyma seg

· Vatn verður savnað í eina byrging, síðani ført í eitt reinsiverk og síðani ført til húsarhaldini
· Gásaregg eru rættiliga stór


 SHAPE  \* MERGEFORMAT 




Týsdagur 17 mai 2011, vika 20
Aftur út á Skansan, men mest í fjøruni
[image: image74.jpg]


 [image: image75.jpg]


 [image: image76.jpg]



Fleiri myndir: https://picasaweb.google.com/107958346902232920121/Vika20
	Hetta gjørdu/upplivdu vit
	Hetta lærdu vit

	· Gingu út á Skansan (hetta er triðju ferð í ár, men næmingarnir elska at fara út á Skansan ()
· Næmingarnir fingu til uppgávu at tekna og skriva (í minsta lagi 15 orð) um okkurt, sum teir sóu í fjøruni ella við Skansan

· Síðani fingu næmingarnir uml. ein tíma til at spæla okkurt saman á Skansanum
	· Á Skansanum eru fýra gamlar kanónir frá  1600 talinum og tvær nýggjari frá 2. heimsbardaga
· Eystanfyri Skansan er eitt krúthús, har krútið bleiv goymt fyri seg

· Skansin hevur ongantíð vunnið ein bardaga, tað hevur altíð verið bakkað.

· Kendasta dømi í so máta er tá ið Løbner  bakkaði fyri Brillumanninum


 SHAPE  \* MERGEFORMAT 




Týsdagur 24 mai 2011, vika 21
Uppi undir Krákugjógv eru nógv gásareiður. Vóru eisini í Varðaholuni

Fleiri myndir: https://picasaweb.google.com/107958346902232920121/Vika21
	Hetta gjørdu/upplivdu  vit
	Hetta lærdu vit

	· Nógvur vindur var av vestri henda dagin og tí varð valt at ganga undir Brúnni og ganga í lívd av ættini.

· Byrjað varð at ganga frá Sundsvegnum eftir ætlaða “innkomuvegnum”. Síðani varð farið niðan um bøgarðarnar
· Nógv var at síggja, plantur, fuglar, reiður

· At enda komu vit í Varðaholuna

· Gingu síðani í skúlan 
	· At gás kann byggja sær reiður uppi á einum steini
· Varðaholan er hugnaligt stað at hittast. Her hava fólkafundir verið fyriskipaðir. Skjalfest er, at skótarnir hava hildið grækarismessubál í 1939, har røða varð hildin um Tjaldursfuglin




 SHAPE  \* MERGEFORMAT 




Týsdagur 31 mai 2011, vika 22
Bálkyndan

Fleiri myndir: https://picasaweb.google.com/107958346902232920121/Vika22
	Hetta gjørdu/upplivdu  vit
	Hetta lærdu vit

	· Fóru niðan á økið hjá Gulu Skótunum at hava bálkyndan
· Næmingarnir býtti upp í fýra bólkar

· Hvør bólkur fekk við, og tveir knívar og nakrar svávulpinnar.’

· Endamálið var at vera fyrst at fáa bálið at loga og at brenna snórin av.

· Samstarv og felags átak
	· at telgja flísar
· at byggja bál upp

· at vera varislig, tá ið festast skal í (eingin vindur osfr.)

· at rudda upp eftir okkum, tá ið bálið er brent


 SHAPE  \* MERGEFORMAT 




Týsdagur 7. juni 2011, vika 23
Øll innskúlingin útiskúla av Kleynisvarða oman í Havnardal. 

Fleiri myndir: https://picasaweb.google.com/107958346902232920121/Vika23
	Hetta gjørdu/upplivdu  vit
	Hetta lærdu vit

	· Vit hittust við Kleynisvarða, har vanligt er hja reiðmonnum at hittast

· Ginu fram við vatnbrunninum í Havnardali

· Fylgdu ánni í Havnardali, sum longur niðri fær navnið Sandá


	· Vanligt hevur verið at Havnarfólk eru farin út í Havnardal góðveðursdagar. 
· Frá fyrst í sekstiárunum til miðskeiðis í áttatiárunum var Havnardalur nýttur sum køstur. Her var ein vánaligur brenniovnur og annars var rusk av øllum slag tyrvt her.
· Eystan fyri ánna í Havnardali vóru fyri uml. 30 árum síðan trøð plantað. Men umstøðurnar eru ikki tær bestu her. Trøð, sum vóru plantað í býnum um somu tíð eru í dag 4-5 metrar høg.


 SHAPE  \* MERGEFORMAT 




Týsdagur 21. juni 2011, vika 25
Grillaðu í Tórsbyrgi 28. 

Fleiri myndir: https://picasaweb.google.com/107958346902232920121/Vika23
	Hetta gjørdu/upplivdu  vit
	Hetta lærdu vit

	· Vit gingu ein góðan túr gjøgnum eysturbýín
· Vit tendraðu grillina

· Og grillaðu pylsur og kjøt
	· At tað er hugnaligt at grilla
· at tað er umráðandi at eldru ikki kemur úr grillini

· Stuttligt at so nógv foreldur komu framvið.


 SHAPE  \* MERGEFORMAT 




Ársætlan og eftirmeting
Niðanfyri er brot ur ársætlanini fyri 2.a, Brotið snýr seg um málsetningarnar fyri útiskúlan. Eftirmeting er gjørd uttast til høgru – í stikkorðum. 

	Evni/Innihald
	Mál
	Eftirmetingar

háttur
	Eftirmeting

Mai/juni 2011

	Heimstaðarlæra/ Útiskúli

- hvønn hósdag frá kl. 8.30 til 11.00 

- aðruhvørja viku saman við A-toyminum, t.e. 1.a og 3.a 

At hava útiskúla merkir: 

- at skúlastovan verður flutt út í náttúruna.

- nógva kropsliga rørslu

- møguleika at uppliva natúrina við sansunum

- læra um nærumhvørvið við egnum veruligum royndum

Í útiskúla ber eisini til at hava bókliga undirvísing, bæði lesing, rokning, sang o.s.fr. úti. Tað veldst bara um hugflogið.

Felags upplivingar í natúrini, ið seta seg í kroppin, eru eitt gott grund​støði at arbeiða víðari við í skúla​stovuni. Bæði viðíkjandi vitan, førleikum og reflektión.

 
	Sjálvsformulera mál

1. mennast kropsliga

2. læra at ganga í ósløttum lendi, niðan- omanbrekku

3. læra úthaldni

4. læra at halda kroppin heitan

5. at taka í móti boðum í pressaðum umstøðum (í vindi, regni, kulda, ferðsluni)

6. læra at seta orð á tað, sum er upplivað: sætt, hoyrt, lukta, smakkað, og nomið við
7. duga at lesa gøtunøvn og onnur nøvn á skeltum, húsum, minnisvarðum.


	- eygleiðing

- myndafrásagnir

- samrøður

- spurnabløð


	1. OK

2. OK

3. OK

4. Gongur framá, men enn kemur fyri, at næmingar møta ov illa klæddir

5. OK (kann vera torført viðhvørt)

6. OK

7. OK




	Evni/Innihald
	Mál
	Eftirmetingar

háttur
	Eftirmeting

Mai/juni 2011

	Vit lata okkum í eftir umstøðunum, royndirnar eru, at tá ið man er komin út, er veðrið er altíð betri, enn man trúði, tá man var inni. 

At hava við á útiskúla: heit klæði, regnklæði, stilvar, matpakka, vatn/heitt kakao?  - og eitt litið stk pinnabrenni til eitt lítið felagsbál.
	8. kenna fjøll, oyggjar staðarnøvn, býlingar, áir, bygningar osfr. í býnum og rundan um hann

9. læra at nýta bussleiðina

10. læra at tendra bál 

11. læra at fara um náttúruna við ábyrgd, m.a. rudda upp eftir sær

12. at læra nógv um náttúruna

13. at læra at ganga í haganum

14. at læra at ganga leingi
15. - læra at lata seg væl í
	
	8. Gongur framá, men tað vísir seg at tað er torført at fáa tað at hefta seg. 
9. OK, flestu næmingarnir kenna seg heima í bussinum 
10. Hetta varð roynt í juni mánaða, arbeitt varð í bólkkum og tað gekk sera væl 

11. Kundi gingið betri

12. OK

13. OK

14. Onkur grenjar viðhvørt, men OK

15. Gongur framá

